
ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ

        Հիմք ընդունելով Հայաստանի Հանրապետության քաղաքացիական օրենսգրքի           605-րդ հոդվածը՝ Հայաստանի Հանրապետության կառավարությունը ո ր ո շ ու մ է.
     1. <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին ամրացված Հայաստանի Հանրապետության սեփականություն հանդիսացող,  Հայաստանի Հանրապետության Արարատի մարզի, Արարատ քաղաքի Շահումյան փողոց  5/7 հասցեում գտնվող N2 և N3 ֆաբրիկաների 36873470 դրամ սկզբնական արժեքով, 28946.33 դրամ հաշվեկշռային արժեքով, 7328.31  քառ. մետր մակերսով շենք շինությունները և դրանց զբաղեցրած, օգտագործման ու սպասարկման համար անհրաժեշտ 5 հեկտար մակերեսով հողամասը /այսուհետ` գույք/, նվիրաբերել Հայաստանի Հանրապետության Արարատի մարզի Արարատ քաղաքային համայնքին՝ բնակավայրը արդյունաբերական գոտուց սահմանազատելու նպատակով սանիտարապաշտպանիչ գոտի ստեղծելու պայմանով: 
       2. Հայաստանի Հանրապետության կառավարությանն առընթեր պետական գույքի կառավարման վարչության պետին` երկամսյա ժամկետում Հայաստանի Հանրապետության Արարատի մարզի Արարատի քաղաքային համայնքի ղեկավարի հետ համատեղ ապահովել սույն  որոշման  1-ին կետում նշված գույքի հանձնման-ընդունման աշխատանքների կատարումը և նվիրաբերության պայմանագրի կնքումը՝ դրանում սահմա​նելով, որ 
1) նվիրաբերության պայմանի խախտման դեպքում՝ նվիրաբերությունը կհամարվի վերացված և Հայաստանի Հանրապետության Կառավարության պահանջով համայնքը պարտավոր է Հայաստանի Հանրապետությանը վերադարձնել նվիրաբերված գույքը:

        2) պայմանագրի նոտարական վավերացման և գույքային իրավունքների գրանցման   հետ կապված ծախսերն իրականացվելու են Արարատ քաղաքային համայնքի միջոցների հաշվին: 
ՏԵՂԵԿԱՆՔ

ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության որոշման նախագծի ընդունման անհրաժեշտության վերաբերյալ 

     ՀՀ Արարատի մարզպետը 26.12.2017թ. գրությամբ դիմել է ՀՀ կառավարությանն առընթեր պետական գույքի կառավարման վարչություն՝ նախկինում ցեմենտի գործարանին տրամադրված 5 հեկտար հողամասը  Արարատ համայնքին նվիրաբերելու խդրանքով:

     Առկա է  նաև Արարատ համայնքի ղեկավարի գրությունը, որով վերջինս խնդրել է աջակցել նշված անշարժ գույքը /անշարժ գույքի նկատմամբ իրավունքների պետական գրանցման N16022017-03-0025 վկայական/  համայնքին նվիրաբերելու համար:

    Միաժամանակ տեղեկացրել է, որ նշված 5 հեկտար արդյունաբերության, ընդերքօգտագործման և այլ արտադրական նշանակության հողամասը ըստ էության չի օգտագործվում որևէ նպատակի: Տարածքում առկա պետական սեփականություն հանդիսացող  շենք շինությունները տարիների ընթացքում աստիճանաբար քայքայվել են և գործնականում դառձել են օգտագործման համար ոչ պիտանի:
    Ներկայացված նախագծով առաջարկվում է ՀՀ ԿԱ պետական գույքի կառավարման վարչությանն ամրացված Հայաստանի Հանրապետության սեփականություն հանդիսացող,  Հայաստանի Հանրապետության Արարատի մարզի Արարատ քաղաքի Շահումյան փողոց  5/7 հասցեում գտնվող N2 և N3 ֆաբրիկաների  7328.31  քառ. մետր մակերսով շենք շինությունները և դրանց զբաղեցրած, օգտագործման ու սպասարկման համար անհրաժեշտ 5 հեկտար մակերեսով հողամասը նվիրաբերել Հայաստանի Հանրապետության Արարատի մարզի Արարատ քաղաքային համայնքին՝ բնակավայրը արդյունաբերական գոտուց սահմանազատելու նպատակով սանիտարապաշտպանիչ գոտի  ստեղծելու պայմանով: 
ՏԵՂԵԿԱՆՔ
ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
  Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

<<Գույք նվիրաբերելու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:
ՏԵՂԵԿԱՆՔ
ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին

  <<Գույք նվիրաբերելու մասին>> Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

   ՏԵՂԵԿԱՆՔ
 ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 

               <<Իրավական ակտերի մասին>> ՀՀ օրենքը,

               ՀՀ քաղաքացիական օրենսգիրքը,

ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	    Առարկության.առաջարկության բովանդակությունը
	Եզրակացություն
	Կատարված փոփոխոությունները

	1
	2
	3
	4

	ՀՀ ֆինանսների նախարարություն  24.01.2018թ.         01/9-5/1039-18
	Նախագիծը հիմնավորող տեղեկանքում պետական գույքի կառավարման արդյունավետության տեսանկյունից չեն ներկայացվել Գույքի կառավարման` Նախագծով առաջարկված նվիրաբերության ձևի ընտրության նպատակահարմարության, ինչպես նաև այլ ձևերի (մասնավորապես Գույքի վաճառք) անարդյունավետության վերաբերյալ համապատասխան հիմնավորումներ, ընդամենը նշվել է ՀՀ Արարատի մարզպետի խնդրանքով:

Ինչ վերաբերում է Նախագծի ձևակերպումներին, ապա ՀՀ քաղաքացիական օրենսգրքի 605-րդ հոդվածի 6-րդ մասի համաձայն, եթե նվիրաբերություն ստացողը նվիրաբերած գույքն օգտագործել է նվիրաբերողի սահմանած նշանակությանն անհամապատասխան, կամ այդ նշանակությունը փոփոխվել է սույն հոդվածի 5-րդ կետով նախատեսված կանոնների խախտմամբ, ապա նվիրաբերողը, նրա ժառանգները կամ այլ իրավահաջորդն իրավունք ունեն պահանջել նվիրաբերության վերացում: Սակայն Գույքը Նախագծով սահմանված նշանակությանն անհամապատասխան օգտագործվելու դեպքում, նվիրաբերությունը ստացողի նկատմամբ Նախագծում որևէ պատասխանատվության միջոց չի սահմանվում:


	Ընդունվել է 
	Նախագծի 2-րդ կետի 1)-ին ենթակետում կատարվել է համապատասխան լրացում:

	ՀՀ կառավարությանն առընթեր անշարժ գույքի կադաստրի պետական կոմիտե  18.01.2018թ.           NՄՍ/151-18   
	Առաջարկվել է նախագծի 1-ին կետում <<6556.91 քառ. մետր>> բառերը փոխարինել <<7328.31 քառ. մետր >> բառերով, քանի որ ՀՀ Արարատի մարզի Արարատ համայնքի Շահումյան փողոց 5/7 հասցեում գտնվող N2 և N3 ֆաբրիկաների շենք շինությունների ընդհանուր մակերեսը՝ անշարժ գույքի նկատմամբ իրավունքների պետական գրանցման N16022017-03-0025 վկայականի տվյալների համաձայն կազմում է 7328.31 քառ. մետր:
	Ընդունվել է
	Նախագիծը խմբագրվել է

	ՀՀ Արարատի մարզպետարան  23.01.2018թ.         N1/14/266-18
	1. Առաջարկվել է որոշման նախագծում <<Արարատ համայնքի>> բառերը փոխարինել <<Արարատ քաղաքային համայնքի>> բառերով, քանի որ Արարատի մարզն ունի <<Արարատ>> անվանմամբ և քաղաք, և գյուղ:
2. Նախագծի 1-ին կետում <<անտառաշերտ>> բառը փոխարինել <<գոտի>> բառով:
	Ընդունվել է 
	Նախագիծը խմբագրվել է

	ՀՀ արդարադատության նախարարություն 02.02.2018թ.           N01/1859-18
	   Գույք նվիրաբերելու մասին Հայաստանի Հանրապետության կառավարության որոշման նախագիծը համապատասխանում է ՀՀ օրենսդրության պահանջներին:




